
Utanlands og innan, alls staðar er einhver sem þarf á hjálp að halda. 

Ábyrgð okkar er sú sama, heima og erlendis, því fátækt hefur sömu 

áhrif hvort sem hún þrífst í ríku landi eða fátæku. Fátækir einangr-

ast. Rödd þeirra heyrist ekki. Fátækt býður ekkert val. Hún getur orðið 

vítahringur. Hann vill Hjálparstarf kirkjunnar reyna að rjúfa með hjálp 

til sjálfshjálpar – óháð búsetu, þjóðerni, trú, skoðunum, kyni eða upp-

runa.

Á næstu síðum finnur þú kjarnaatriði í verkefnum 
Hjálparstarfs kirkjunnar 2009-2010.
Við leggjum okkur fram um að vera gegnsæ, traust í meðferð fjármuna 

og trú þeim sem við höfum heitið stuðningi. Ef þér líkar það sem þú 

lest, getur og vilt leggja okkur lið, þá ertu velkominn um borð.

Utanlands og innan
alls staðar er einhver

Í réttlæti felst ekki að vera 
hlutlaus heldur að finna út 
hvað er rétt og berjast fyrir 
því – gegn því sem er rangt.              

theodore roosevelt  

Um nánari upplýsingar vísast í aðgengilega og 
ítar lega ársskýrslu á www.help.is undir liðnum 
UM StarfIÐ.

Öll framlög skila árangri.
Þitt tækifæri er komið –  
það er í dag. 

Spakmæli



Með
í 130 löndum
Hjálparstarf kirkjunnar veitir mest af sinni neyðarhjálp í gegnum ACT-

Alliance en einnig beint til samstarfsaðila á hverju svæði. Hjálparstarf 

kirkjunnar er einn 100 aðila að ACT-Alliance. Samtökin veita neyðar-

hjálp, vinna að uppbyggingu í kjölfar neyðar og langtíma þróunarstarfi. 

ACT Alliance var stofnað 1. janúar 2010 upp úr ACT-International, Al-

þjóðaneyðarhjálp kirkna. ACT-Alliance eru ein umfangsmestu hjálp-

arsamtök í heimi. Samtökin vinna í 130 löndum að því að bjarga lífi og 

styrkja samfélög í baráttu fyrir réttlæti. ACT-aðilar hafa á að skipa 

30.000 starfsmönnum og sjálfboðaliðum og verja um 1,5 milljörðum 

dala á ári. Á ACT-skrifstofunni í Genf starfa 18 manns. Þeir afla nauð-

synlegra upplýsinga frá hjálparsvæðum og miðla þeim til ACT-aðila. 

Þeir koma framlögum og sérhæfðu starfsfólki á leiðarenda og sam-

ræma aðgerðir. ACT sér til þess að gæðastöðlum sé fylgt og að 

skýrslugerð, eftirlit og mat sé faglegt.  

www.actalliance.org

lítil en samt stór 
Hjá Hjálparstarfi kirkjunnar vinna aðeins sjö starfsmenn að verkefnum 

heima og heiman. Því er mikilvægt að tengjast öðrum til samvinnu og 

árangurs. Það er gert bæði innanlands og utan. Með aðild að Lúth-

erska heimssambandinu aukast möguleikar Hjálparstarfsins til að 

sinna starfi sínu erlendis um allan helming. Sambandið rekur um-

fangsmikið og faglegt þróunarstarf í 35 löndum í þeim tilgangi að lina 

þjáningar, berjast gegn óréttlæti og örbirgð og að skapa grunn að 

mannsæmandi lífi fyrir alla. Stofnað í Lundi 1947, telur sambandið nú 

140 aðila í 79 löndum, er fulltrúi 70 milljóna kristinna manna. Unnið er 

með heimamönnum á hverjum stað sem þekkja vandann af eigin 

raun, þekkja menningu, venjur og tungumál. Þessi aðild að kirkjulegu 

hjálparstarfi á heimsmælikvarða, náið samstarf og vettvangsferðir 

starfsmanna Hjálparstarfsins tryggja reynslu og hæfni í sérhæfðum 

og vandmeðförnum málaflokki. Hjálparstarf kirkjunnar miðlar fjár-

munum þangað sem neyð ríkir – óháð orsökum hennar.

www.lutheranworld.org

Dýrmætasta efnið 
– deigur dropinn
Það er ekki gull og ekki eru það demantar sem eftirsóttastir eru á starfs-

svæðum Hjálparstarfsins í Afríku. Það er ekki dýrmætasta efnið sem allt 

annað byggist á: allar framfarir til heilsu, starfa, menntunar, húsnæðis og 

möguleika. Það sem allt snýst um er vatnið og það er dýrmætt af því það 

er hvergi nóg af því. Veðurfarsbreytingar færast í aukana. Rigningar koma 

seint eða snemma eða alls ekki. Bændur vita ekki lengur hvenær best er 

að sá. Of fljótt, skorpna fræin. Of seint rignir ekki nógu lengi til að sprettu 

ljúki. Skógarhögg og jarðvegseyðing veldur því að vatn sígur ekki í jarð-

veginn. Það gufar upp eða rennur burt á yfirborðinu. Fólk þarf að sækja 

vatn um æ lengri veg þegar hefðbundin vatnsból þorna. Erfiði og óhreint 

vatn valda veikindum og lama starfsþrek og lífsþrótt. Þessu spornar Hjálp-

arstarfið við. Í vetur voru grafnir brunnar. Nýir vatnstankar safna rigning-

arvatni og vatnsþrær yfirborðsvatni. Því fylgja hreinsitöflur. Sérstakir 

brynningarstaðir fyrir skepnur draga úr óhreinindum og smiti við vatns-

ból. Mikilli og reglulegri fræðslu var miðlað til íbúa og vatnsnefnda sem sjá 

um viðhald með mannvirkjum og eftirfylgni með fræðslu. Opinberir starfs-

menn fengu líka þjálfun frá verkefninu til að sinna þessum þætti betur í 

starfi sínu. Vélknúnar og fótstignar áveitur voru settar upp. Margir bænd-

ur deila pumpu. Nýjar frætegundir, betri tól, sýnikennsla og skoðunar-

ferðir juku mönnum framtaksemi. Skepnur þrífast þegar nóg er vatn og 

þær eru hluti af verkefninu. Tað nærir jarðveginn, kjöt og mjólk gefa prót-

ín, skinn og afkvæmi má selja. Fiskeldi í manngerðum tjörnum tryggir bet-

ur nóg fæði.  Vatnið er sannarlega dýrmætasta efnið.   

Indland
a Herferð gegn sandnámi í ánni Palar sem sér 

héraðinu fyrir drykkjavatni

a Þrýstingur á fyrirtæki sem ofnýta árvatnið á 

kostnað bænda sem flosna upp

Úganda
a Vatnstankar settir upp við hús fyrir 

rigningarvatn af þökum

a Kamrar og frumstæðir vaskar gerðir

a Þvottagrindur fyrir leirtau, sér eldhúsaðstaða 

til að auka hreinlæti

Malaví
a Brunnar grafnir, minna álag á konur 

a Kamrar, vaskar, fræðsla til að breyta venjum í 

hreinlætisátt

a Fundir og námskeið fyrir íbúa og opinbera starfsmenn 

til að greina vantsvandamál og sjálfbærar lausnir

a Leiðtogaþjálfun, fræðsla um vatn og vatnsvernd

a Þróunarsamvinnustofnun og verkefni okkar skiptust á 

fólki – lærðu báðir

a Véláveitur og fótpumpur auka uppskeru

a Þurrkaþolnum grænmetistegundum komið í rækt

a Geitum og hænum brynnt í nýfengnu vatni, skepuhald 

dafnar

Eþíópía
a Fræðslufundir um hreinlæti og sjúkdóma, ýtt undir 

hegðunarbreytingu

a Bólusetningarherferð héraðsyfirvalda og 

dýralæknaliða verkefnisins

a Fræðslufundir um vernd og nýtingu jarðvegs og vatns

a Ný og betri tegund plóga og þreskivéla settar í umferð

a Námsefni með myndum til að greina plöntusjúkdóma



Malaví
a Sýniskamrar reistir og fólki auðveldað að 

gera eigin

a Vaskar og vatnstankar spara veikum 

erfiði og auka hreinlæti til heilsuverndar

HIV /alnæmi 
gauðrifið öryggisnet
Þar sem alnæmið er algengast er umræðan ef til vill minnst. Í Afríku deyja 

fáir úr alnæmi, þeir deyja úr öllu öðru, þótt allir þekki tærðan líkama al-

næmisjúkra. Svo margir hafa látist að öryggisnet samfélagsins er gauðrif-

ið og lítils nýtt. Fyrir mörgum heimilum í samstarfslöndum Hjálparstarfsins 

fara börn og unglingar. Þess vegna er fræðsla um smitleiðir, hreinlæti og 

hjálp til HIV-smitaðra, sjúkra og munaðarlausra tvinnuð inn í öll verkefni 

Hjálparstarfsins í Afríku. Börn fá hús og heimili, reglulegar heimsóknir ráð-

gjafa. Kamrar og vaskar til handþvotta eru settir upp. Farið er yfir hættu-

legar venjur eins og umskurð stúlkna og að ekkjur gangi til annarra karla í 

fjölskyldunni. Þær hafa gjarnan misst maka sinn úr alnæmi og eru líklega 

smitaðar sjálfar. Efnt er til viðræðna og fræðslu til trúarleiðtoga og þorps-

leiðtoga sem geta haft áhrif á fólkið sitt. Með þeim gengur vel að taka á 

skaðlegum venjum en mótstaða er við almenna umræðu um kynlíf og 

HIV-smit. Hana þarf þó að efla og er allur vettvangur nýttur. Þjálfun yfir-

setukvenna til að koma í veg fyrir sýkingar og smit á milli móður og barns 

skipta sköpum.  

Úganda
a Barátta gegn fordómum. Frætt er um smitleiðir 

og áhættuhegðun

a Hús, kamrar, vatnstankar reistir fyrir 

HIV-smitaða, alnæmisjúka og munaðarlausa

a Fólki hjálpað til að komast í HIV-próf og sækja 

sér lyf

Eþíópía
a Heilsugæslustöð reist

a Námskeið um hreinlæti, meðferð matvæla, næringu og 

geymslu vatns til að hlúa betur að börnum, ófrískum konum 

og alnæmisjúkum

a Námskeið fyrir opinbera starfsmenn um félagslegar og 

heilsufarslegar afleiðingar HIV/ alnæmis

a Plaköt hvetja ungt fólk til að fara í HIV-próf

a Upprifjunarnámskeið fyrir yfirsetukonur 

a Smitaðir segja sögu sína og opna umræðu

Mósambík
a Forvarnir gegn HIV

a Fólki hjálpað til að komast í HIV-próf 

og sækja sér lyf

Börn í hörðum skóla lífsins
Barnung eru þau orðin fullorðin. Barnung sjá þau systkinum farborða, 

vinna 12 tíma vinnudag og sum sjá varla nokkurn tíma bjartan dag. Þau 

eru munaðarlaus eða í þrælkun, hafa dottið út úr skóla eða aldrei komið 

þar inn. Í Úganda fá munaðarlaus börn nýtt og öruggt húsnæði, vatns-

tank, eldaskála með sparhlóðum og nauðsynlegasta innbú. Þeim er kennd 

jarðrækt til framfærslu og mörg fá stuðning í skóla. Samstarfsaðilar Hjálp-

arstarfs kirkjunnar á Indlandi reka forskóla á Indlandi til að kynna þræl-

bundnum foreldrum hvað felst í menntun og venja börnin á skólagöngu. 

Þar fá þau kennslu, mat, bólusetningar, leik og athygli. Haft er upp á 

þrælabörnum og þeim komið í kvöldskóla. Þar fá þau fræðslu um réttindi 

sín, þar styrkist sjálfsmynd þeirra og þar öðlast þau nýja færni. Þau fá að 

vera glöð, hafa loksins eitthvað til að gleðjast yfir. Foreldrar fá umfangs-

mikinn stuðning til að standa sig í foreldrahlutverkinu, sjá fjölskyldunni 

farborða án launa barnanna þótt lítil séu. Börn og foreldrar læra að spara 

fyrir útgjöldum í stað lána sem binda í ánauð. Mótframlag frá verkefninu 

eflir móð. Þegar kvöldskólanum lýkur eftir sex mánuði er skuld barnanna 

greidd og þau skráð í almenna skóla. Öllum er vel fylgt eftir svo enginn 

heltist úr lestinni. Ungmenni sækja háskóla samstarfsaðila okkar þar sem 

kennsla er sérsniðin að þörfum fátækra, undirokaðs hóps sem þarfnast 

einskis fremur en sjálfstyrkingar. Þar læra ungmennin ensku, tölvu notkun, 

umbrot, vélritun og annað hagnýtt. Samvinna við fyrirtæki skapar atvinnu. 

Allir foreldrar eru fræddir um hættur þess að gifta stúlkur of snemma. 

Frætt er um kynþroskaaldurinn og lög um heimanmund sem oft sligar 

fjölskyldur eru kynnt. Einnig opinberir styrkir vegna giftinga og styrkir til 

stúlkna sem bíða með giftingu og ljúka námi. Er þá aðeins fátt talið í starfi 

með börnum. 

Indland
a Fræðsla og þrýstingur á samfélagið að fara að 

lögum um barnavernd og skólaskyldu, gegn 

barnaþrælkun 

a Heimavistarskólar: menntun, næring, 

heilsugæsla, verndað umhverfi 

a Barnaþing berjast fyrir mannréttindum, 

framtíðarleiðtogar þjálfaðir

a Sumarnámskeið og skemmtiferðir fyrir 

þrælabörn

Úganda
a Ný og tryggari hús byggð fyrir munaðarlaus börn

a Vatnstankur við húsið sparar litlum herðum 

vatnsburð 

a Ráðgjafi veitir munaðarlausum umhyggju og 

leiðsögn 

a Þeim yngri hjálpað í almenna skóla

a Saumanám, smíði, bíla- og hjólaviðgerðir og fleira 

í boði fyrir eldri 

a Allir læra um jarðrækt, undirstöðuframfærsluna

Mannréttindi – 
að finnast maður vera maður
Kjörin setja á manninn mark. Þeir fátæku sem lifa við kúgun, þrælahald og 

vanþekkingu bera þess merki. Áður vannærður, þreklaus, undirgefinn og 

máttvana gegn yfirvaldinu hefur fjöldi fólks nú fengið uppreisn æru í gegn-

um mannréttindasamtökin Social Action Movement á Indlandi sem Hjálp-

arstarfið styður. Einum segist svo frá að sér finnist sem hann sé loksins 

orðinn maður. Hann hefur lært um réttindi sín, fengið hjálp til að brjótast 

út úr þrældómi í steinnámu og börnin hans eru komin í skóla. Hann er 

kominn í verkalýðsfélag frumbyggja og nýtur nú réttinda sem honum var 

ókunnugt um áður. Hann þorir að horfast í augu við æðri stéttir, tala máli 

sínu og sinna. Konan hans er í stéttarfélagi kvenna. Bæði hafa fræðst um 

jafnrétti kynjanna og þau hafa lært að spara. Þau geta nú fengið lán hjá 

sínu stéttarfélagi þegar nauðsyn krefur, lán sem ekki hneppir þau sjálf-

krafa í ævilanga ánauð hjá einhverjum vinnuveitandanum. Þau vita svo 

margt núna, í gegnum stéttarfélagið sitt, sem þau vissu ekki áður. Sonur 

þeirra hefur lært á bíl í gegnum verkefnið og vinnur nú vel fyrir sér. Í Afríku 

er aðstoð æ réttindamiðaðri. Fólk er frætt og hvatt til að sækja rétt sinn til 

menntunar og aukinna tækifæra til framfærslu –  til heilsugæslu og ann-

ars sem á að greiða úr sameiginlegum sjóðum. Aðstoð snýst ekki lengur 

um að afhenda. Fólkið leggur fram mikla vinnu og lærir að bera sig eftir 

rétti sínum. Mikil fræðsla og það að skapa vettvang til skipulagðra um-

ræðna allra íbúa um mikilvæg mál skila árangri á mörgum sviðum. Jafn-

rétti kynja hafa verið opnaðar dyr. Konur ætla sér hlutdeild í ákvörðunum 

sem varða afkomu þeirra. Konur eru styrktar með atvinnuskapandi að-

gerðum sem færa þeim fjárráð og áhrif. Unnið er gegn kynbundnu ofbeldi 

með leiðtogum, stofnunum og lögreglu. Þannig næst samverkun sem skil-

ar meiri árangri. Aðstoðin verður sjálfbærari. Viðhorfabreyting er að eiga 

sér stað.

Indland
a Fólkið berst nú sjálft fyrir 

vatnsréttindum, landi til að búa á, 

útgáfu nauðsynlegra skilríkja

a Námskeið fyrir konur um réttindi í 

velferðarkerfinu

a Mikil fræðsla og áróður gegn 

barnabrúðkaupum

Malaví
a Þorpsleiðtogar þjálfaðir til að taka á 

ofbeldismálum og veita þolendum stuðning 

a Nefnd um heimilisofbeldi fræðir þorpsbúa í 

gegnum leikrit m.a. um tilkynningaskyldu

a Skapaður vettvangur fyrir alnæmisjúka til að 

koma fram með sögu sína og draga úr fordómum

a Fólk á jaðrinum stutt til að verða málsmetandi í 

þorpinu

a Bæði kynin taka jafnan þátt í verkefnum, öðlast 

sömu eignartilfinningu og njóta afraksturs

Eþíópía
a Konur þjálfaðar í að greina atvinnutækifæri, 

fá lán og aðstoð til að byrja

a Náið samstarf, námskeið og þjálfun fyrir 

opinbera starfsmenn til að auka árangur af 

kvennastarfi 

a Unnið gegn skaðlegum hefðum og um leið 

fyrir mannréttindum 





Sjálfbærni og 
sátt við náttúru   
Þegar lífið snýst um að lifa af er umhverfisvernd ekki á lista yfir við-

fangsefni dagsins. En samt er hún lykill að lífinu og framtíð þess á 

jörðinni. Þess vegna er hún samþætt öllum verkefnum Hjálparstarfs-

ins í Afríku. Fólk er frætt um samhengi hlutanna. Hvernig gróðureyð-

ingin sem eykst við það að höggva eldivið verður til þess að vatn tollir 

ekki í jörðinni. Vatnið flýtur burt á yfirborðinu eða gufar upp þegar 

engar rætur halda í það og laufskrúð veitir ekki skugga. Nýtanlegum 

vatnsbólum fækkar. Þess vegna er fólki kennt að rækta græðlinga og 

planta meðfram ám og lónum til að halda í jarðveg og raka. Stallar eru 

gerðir til að rækta á svo jarðvegur skolist ekki burt. Hraðvaxta trén má 

um leið nýta í eldivið. Með sparhlóðum verkefnisins þarf helmingi 

minna af honum en áður. Trén bera sum ávöxt og þau veita matjurtum 

skugga. Tegundir eru ræktaðar á víxl til að draga úr næringartapi í 

ökrum. Gróðurleifar eru nýttar í moltugerð og tað til áburðar. Nátt-

úruleg hringrás verndar auðlindir. Á Indlandi berjast samstarfsaðilar 

Hjálparstarfsins fyrir lífi aðalfljóts héraðsins. Það sér ríkum og fátæk-

um fyrir vatni. Gosdrykkjaframleiðendur og fleiri atvinnurekendur taka 

of mikið á kostnað íbúa. Sandnám opinberra og einkaaðila úr árfarveg-

inum dregur úr rakadrægni hans og áin heldur ekki jafn miklu vatni. 

Malaví
a Námskeið um lög og reglur um vatn, verndun 

þess og ábyrgð einstaklingsins

a Námskeið og leiðtogaþjálfun til að geta betur 

stuðlað að viðhorfabreytingum

a Kennt að gera lífrænan bíómassa til að auka 

næringargildi jarðvegs

Indland
a Verkalýðsfélög mannréttindasamtakanna okkar 

berjast fyrir vatnsrétti

a Fræðslumynd um ána Palar og umhverfisfræðsla í 

skólum

Eþíópía
a Unnið með íbúum að því auka vitund um hringrás vatns, 

viðhald og endurnýjun gróðurs

a Námskeið fyrir bændur um lífrænar og tæknilegar aðferðir 

til að hefta jarðvegseyðingu

a Vettvangsferð bænda og opinberra starfsmanna til að 

kynna sér nýjar aðferðir

Neyðaraðstoð
Skuggahliðar náttúrunnar hröktu fólk af heimilum sínum nær og fjær 

á þessu ári. Enginn er alveg óhultur þegar þurrkar, flóð, jarðskjálftar 

og eldgos brjótast út. En aðstæður eru misjafnar til að bregðast við. 

Fátækir súpa rammasta seiðið. Þeir búa oft á hættusvæðum, á hrjóstr-

ugasta landinu, í mestu hreysunum og á ótryggum árbökkunum. Það 

var ekki þeirra val. Þeir áttu engra annarra úrkosta. Fátækum og rétt-

indalausum skuldum við aðstoð og skilyrði þar sem allir verða jafnir að 

öryggi og reisn. Í vetur fóru fjármunir til neyðaraðstoðar í Norður- 

Úganda, Indlandi, Haítí og Eþíópíu. Samstarfsaðilar Hjálparstarfsins á 

Indlandi fengu beina aðstoð til hjálpar á starfssvæði sínu en mestu var 

miðlað í gegnum Act Alliance 

   ACT veitir alla aðstoð án tillits til trúar eða annarra þátta útlits, upp-

runa, kyns eða skoðana. ACT Alliance fylgir alþjóðlegum stöðlum eins 

og SHPERE um neyðaraðstoð, ströngum siðareglum auk eigin staðla 

um sífellt endurmat á veittri aðstoð. Með viðbragðssjóði bregst ACT 

Alliance strax við neyð og miðlar hratt og af þekkingu sérhæfðu starfs-

fólki um allan heim.

flóttafólk í Norður-Úganda
snýr heim
a Borað eftir vatni

a Frætt um hreinlæti, kenndar nýjar venjur

a Fræ til sáningar 

a Kennsla í að koma af stað ræktun eða annarri 

tekjuöflun

a Kennt um fjármál og sparnað, spari- og 

lánasjóðum komið á fót

flóð á Indlandi
a Rúmfatnaði, fötum og eldunaráhöldum dreift 

Upp úr rústunum á Haítí
a Hjúkrun 

a Áfallahjálp

a Vatn 

a Kamrar og frárennsli sett upp

a Efni til skjólgerðar

Þurrkar í Eþíópíu
a Skólamáltíðir; næring og minna brottfall

a Mataraðstoð veitt 5.074 fjölskyldum í 11.753 

úthlutunum 

a Fleiri fengu lyf og læknisþjónustu greidda 

a 3.946 umsóknir úr 54 sveitarfélögum afgreiddar 

um jólin 

a 162 börn styrkt á námskeið og til tómstunda

a 13-20 fengu föt í viku hverri, á sig og fjölskyldu sína

a Tvær rannsóknir unnar um viðbrögð við kreppunni 

og fjárhagsþörf ungmenna til náms til að forðast 

brottfall

Innanlandsaðstoð – 
velferð barna
Félagsráðgjafar Hjálparstarfsins veita fólki á Íslandi aðstoð í neyð. Hún 

felst í ráðgjöf, mataraðstoð, greiðslu fyrir lyf og stuðningi við börn og 

ungmenni vegna skóla og tómstunda.  Prestar, félags- og námsráðgjaf-

ar úti um land taka við umsóknum þar. Þannig stendur aðstoðin öllum 

til boða óháð búsetu. Reglur segja til um hve oft má koma. Við sérstak-

ar aðstæður má fjölga skiptum og veita umfangsmeiri aðstoð. Umsókn-

um fjölgaði gríðarlega í vetur. Í janúar einum sóttu 1.000 manns um 

aðstoð. Í kjölfarið var reglum breytt til að ná betur til þeirra sem verst 

voru staddir. Innihald matarpakka var aukið og bætt og afgreiðslutími 

aðlagaður aðstæðum. Barnafjölskyldur nutu forgangs. Sjálfboðaliðum 

var fjölgað og fataúthlutun varð stærri þáttur. Atvinnulausum fjölgaði í 

umsækjendahópnum, öryrkjum fækkaði hlutfallslega og hópurinn yngd-

ist. Ráðgjöf jókst með aukinni spurn eftir henni, samvinna aðila á vel-

ferðarvettvangi jókst og öll úrræði nýtt. Ungmennum sem fengu styrk úr 

Framtíðarsjóði Hjálparstarfsins til að ljúka skóla með starfsréttindum 

eða rétti til lánshæfs náms fjölgaði verulega. 

   Hjálparstarfið stóð fyrir jólaastoð í samvinnu við Mæðrastyrksnefnd 

Reykjavíkur og Reykjavíkurdeild Rauða krossins. Hjálparstarfið hefur átt 

frumkvæði að og fylgt því eftir að samvinna sé um hana. Þannig nýtast 

takmarkaðir fjármunir betur, fólk sækir ekki á marga staði og hægt er að 

hjálpa fleirum. 

Endur breyta heiminum
Breytendur – Changemaker eru ungliðahreyfing Hjálparstarfsins, fræðslu-

deildar kirkjunnar og Æskulýðssambands kirkjunnar í Reykjavíkurpró-

fastsdæmum. Toppönd, gargönd og húsönd voru kosnar í stjórn Breyt-

anda á fyrsta aðalfundi þeirra í upphafi árs. Þær  vinna ötullega að því að 

breyta kjörum íbúa þróunarlanda með jákvæðum aðgerðum hér heima. Í 

vetur söfnuðu Breytendur undirskriftum gegn hlýnun jarðar á íspinnaprik. 

Þær mótuðu úr þeim líkan af hvirfilbyl og afhentu umhverfisráðherra. Til-

gangurinn var að fá Ísland til að viðurkenna rétt fólks sem þarf að flýja 

undan áhrifum hlýnunar jarðar. Hann verði sá sami og réttur annarra 

flóttamanna. Breytendur – Changemaker kynntu sanngjörn viðskipti, fa-

irtrade, heimsóttu skóla, héldu námskeið og börðu trumbur til að vekja 

athygli á málstað sínum. Breytendur eru fyrir alla sem vilja sanngjarnan 

heim. Þar njóta sín alls kyns hæfileikar, þar verða til skrítnar og skemmti-

legar hugmyndir, þar er tími fyrir allt, spjall og samveru, aðgerðir og dund.  

Allir á aldrinum 16-25 ára eru velkomnir. Breytendur eiga systursamtök á 

Norðurlöndum og taka þátt í starfi þeirra.

Breytendur
a Breytendur voru með gjörninga í bænum

a Þrýstu á stjórnvöld 

a Héldu námskeið fyrir nýliða

a Seldu friðarljós og gjafabréf – og skran í 

Kolaportinu til fjáröflunar fyrir starfið 

a Kynntu sanngjörn viðskipti

a www.changemaker.is

17



Söfnunarfé og útgjöld
Tekjur stofnunarinnar frá 1. júlí 2009 til 30. júní 2010 námu 303,1 

milljón króna. Safnanir voru fjórar: söfnun fermingarbarna í nóvem-

ber, jólasöfnun, símasöfnun og páskasöfnun. Fastir styrktarmenn, 

prestar og sóknir gefa regluleg framlög, styrktarlínur í fréttablaðið, 

kertasala, minningarkort og gjafabréf skila einnig mikilvægum tekjum 

til starfsins. 

framlög til verkefna
126,5 milljónum var varið til þróunarverkefna og 37,3 milljónum til 

neyðarhjálpar. 81,5 milljónum var varið til verkefna innanlands auk 

gjafamatvöru að áætluðu verðmæti um 8,5 milljónir. Fræðslu- og 

kynningarstarf kostaði 6,5 milljónir. Af söfnunarfé sem eftir er í lok 

starfsársins, 199 milljónum króna, hefur stofnunin skuldbundið sig til 

að greiða um 192 milljónir vegna langtímasamninga um erlend verk-

efni. Þróunarsamvinnustofnun Íslands hefur um árabil stutt flest er-

lend verkefni Hjálparstarfsins með 60% framlagi. Í því harða árferði 

sem nú er hafa samningar sem runnu út á starfsárinu ekki verið 

endurnýjaðir. Hjálparstarfið hefur haldið áfram stuðningi með sínum 

hluta enda mikið í húfi að verk falli ekki niður. Það tekur tíma að 

vekja áhuga og frumkvæði og auka þekkingu og skilning sem nauð-

synlegur er til þess að þróunarverkefni með þátttöku fólksins takist 

vel. En þannig skapast eignartilfinning og ábyrgð og sjálfbærni í 

framtíðinni er betur tryggð. Hjálparstarfið hefur því reynt að þreyja 

Þorrann með skjólstæðingum sínum nær og fjær. Kreppan hefur 

vakið margan til vitundar um þörfina og Hjálparstarfið hefur þrátt 

fyrir allt sjaldan miðlað jafn miklu til verkefna og í ár.

Indland 
27,1 millj. (11%) 

Fræðslustarf 
6,5 millj. (3%) 

Malaví 
22,9 millj. (9%) 

Úganda 
26,2 millj. (10%) 

Verkefni innanlands 
81,4 millj. (32%) 

Samkirkjulegt starf 
1,1 millj. (0%) 

Eþíópía 
45,4 millj.(18%) 

Neyðarhjálp 
37,3 millj. (15%) 

Mósambík 
3,7 millj. (2%) 

!"#$%&'&#()*(+,-.,'/&(01234(56**78/6-(
251,6 milljónum varið til verkefna

Styrktarlínur 

3 millj. (1%) 

Innlend verkefni 

81,5 millj. (26%) 

Kostnaður við 

friðarljós 

6,3 millj. (2%) 

Laun/gjöld 

27,9 millj. (9%) 

Annar kostnaður 

6,5 millj. (2%) 

Fræðslustarf 

6,5 millj. (2%) 

Erlend verkefni 

163,7 millj. (52%) 

Kostnaður við safnanir 

20 millj. (6%) 

ráðstöfun til verkefna og kostnaður 
nam 315,8 milljónum

Fjármunatekjur 

21,3 millj. (7%) 
Friðarljós 

10,3 millj. (3%) 

Aðrar gjafir / framlög 

13,3 millj. (4%) 

Innanlandshjálp 

92,2 millj. (31%) 
Styrktarmenn 

15,1 millj. (5%) 

Sóknir/prestar 

8,3 millj. (3%) 

Styrktarlínur 

fréNaOlaðs 

9,8 millj. (3%) 

Söfnunarfé 

64,1 millj. (21%) 

Stjórnvöld 

60,7 millj. (20%) 

Sjóðir kirkjunnar  

8 millj. (3%) 

Tekjur námu 303,1 milljón króna tekjur námu 303,1 milljón króna

English Summary
Not so small
Icelandic Church Aid, founded in 1970, initiates and coordinates development 

work on behalf of the National Church of Iceland. ICA has seven staff members, 

is governed by a council of representatives that meets twice a year and an ex-

ecutive board of five members. ICA funds projects at home and abroad, bilater-

ally and through it’s membership of the Lutheran World Federation, an alliance 

of 145 churches and church related organizations in 79 countries, representing 

almost 70 million people. LWF runs successful development work in 35 coun-

tries. Through LWF, ICA has access to expertise in a very specialized field and is 

able to direct funds to the poorest of the poor. All work is in close partnership 

with local organizations and the people at the grassroots level.

www.lutheranworld.org 

ACT Alliance coordinates emergency assistance on behalf of LWF and World 

Council of Churches, as well as long-term development projects. ACT also works 

to influence government policies on behalf of developing countries. ACT Alli-

ance is composed of more than 100 member organizations, employing around 

30,000 staff and volunteers.  Members work in 130 countries  and mobilize ap-

proximately $1.5 billion each year. This year, through ACT Alliance, ICA helped 

refugees resettle in Northern Uganda and supported emergency aid in earth-

quake struck Haiti. www.actalliance.org. 

Water and then some
Water is scarce in all our intervention areas in Africa; Ethiopia, Uganda, Mozam-

bique and Malawi. Rain fails and ground water is not renewed. Erosion follows. 

Unsafe water is carried over great distances, taking up time that could be spent 

on schooling, childrearing and food production. This year ICA funded water tanks, 

boreholes and cisterns and trained water committees. Purifying tablets were dis-

tributed. Latrines were built, hygiene and sanitation taught and practiced for per-

sonal needs, home and surroundings. With more water accessible, irrigation sus-

tains diverse new crops. Tools were supplied as well as training in processing and 

storing of harvests and food. Animal husbandry increased, with training in care as 

low productivity and diseases are contraints on agriculture. Paravets had refresh-

Justice consists not in 
being neutral between 
right and wrong, but in 
finding out the right and 
upholding it, wherever 
found, against the 
wrong. 

Theodore Roosevelt

Members of the alliance work together for 

positive and sustainable change in the lives of 

people affected by poverty and injustice through 

coordinated and effective humanitarian, 

development and advocacy work. We work with 

and for people of all faiths and none.

er training in diagnoses and treatment. Two motorcycles were given to the gov-

ernment department for animal husbandry for better service to remote areas. A 

vaccination campaign was run in cooperation with government and project volun-

teers. 

HIV and aIDS – pushing for change
To counter the devastating effects of HIV/AIDS, ICA provided AIDS orphans with 

material assistance and psycho-social help. With new housing, houshold items, 

beddings, mosquito nets, schoolbooks, tools, seeds and much more – regular 

counselling is the most important part. Volunteers are trained, thus capacity is 

built locally. Traditional birth attendants had refresher training this year to main-

tain government standards and keep their licences. They play a very important 

role in reducing the risk of HIV-transmission and reinforcing hygiene practices that 

reduce opportunistic infections. Much needed discussions were initiated with the 

community and leaders to inform about HIV/AIDS and to support behavior change. 

HIV positive people told their stories to make the issue tangible and to reduce its 

stigma. Discussions on sexual behaviour were held and people were encouraged 

to go for testing and were supported in disclosing their status. Through our 

projects, government staff is continually trained to recognize and work with the 

infected and affected dealing with the social and economic effects of AIDS.

all grown up – all too fast
This year ICA funded the work of an Indian human rights partner releasing Dalit 

and tribal children from bonded labour and enrolling them in school. The project 

is complex for long term results, including evening schools, rights education for 

children and parents and lobbying of government, employers and the public to 

help abolish child labour. Parents are helped to generate more income so they will 

not need loans thereby ushering their children into bonded labour. Preschools for 

the youngest instill the habit of going to school and teach parents about the ben-

efits of education versus the children going to unsafe work with their parents. An 

open university for Dalit youth, strengthens self-esteem and meets their special 

needs. Partnership with enterprises in the area opens up job opportunities. Every 

aspect is thought through. Awarness was raised and action taken against child 

marriages. Parents were informed about the benefits for girls in completing vari-

ous study levels and staying unmarried until at least 18 years of age. ICA support-

ers also sponsor children in boarding schools for primary, secondary and even 

university studies. Education, meals, care and time to play offer an otherwise lost 

childhood. Partners in Africa work with orphaned children struggling with adult 

responsibilities, taking care of younger siblings as the heads of household. They 

are helped to support themselves through agriculture and other means where 

education, tools and opportunities are created. In all our projects children also 

benefit indirectly through their parents. Parents were taught to talk about puberty 

with their children and campaigns were held against female genital mutilation.

Empowering people – claiming rights
Our beneficiaries all live in absolute poverty in the harshest environments, envi-

ronmental and/or man made. ICA is all about fundamental rights; to water, food, 

health, education and a life of dignity. Beneficiaries participate fully in projects 

learning not only new methods and improving their daily lives but most impor-

tantly about their rights and how to claim them. They learn about laws and cus-

toms that keep them in poverty and how to change them. Our partners form 

workers unions for those that have been systematically excluded and have missed 



out on rights and benefits on offer. We train people, especially women, to as-

sess their situation, put their ideas into words and claim their place at the deci-

sion making table. Extensive work is done with traditional and religious lead-

ers, government agents and institutions to influence behavior change and 

recognize the various aspects of poverty and how funds and services can be 

channelled to reduce it. Our partners in India train children in bonded labour to 

become future leaders. They participate in The Children’s Parliaments to learn 

about their rights and how to fight for them in a democratic society.

living – today and in time to come
Sustainability is the key element – whether it’s digging a well, building local 

capacity or interlinking project components for a wholistic outcome. Environ-

mental protection is integrated into water and livelihood schemes; teaching, 

training and tools work together to conserve soil along with new species and 

inter-cropping, manure as fertilizers, crops for food and fodder, tree nurseries, 

water harvesting and hygiene. Government agents, traditional leaders and 

beneficiaries are trained about local and international law on conservation, 

responsible and equitable use of natural resources, along with disaster prepar-

edness linked to drought and floods. Our partners in India campaign for water 

resources, against pollution and unsustainable use by government and global 

enterprises to the detriment of the local population.

Increased local need – adapting to changes 

ICA provides assistance all over Iceland through pastors and social workers. 

Single parents, the unemployed, the disabled and others with low incomes or 

living off benefits seek assistance with food, medical bills, clothing, school ma-

terial for their children and more. After two years into the economic crisis the 

number of applicants has multiplied. To better reach those in most need ap-

plicants present proof of their income and expenses to assess their need. For 

those that qualify, assistance is given more often. The content has been adapt-

ed to price increases and the needs of a changing group of applicants. More 

younger people and adult males need assistance than before the crisis. Inter-

views, preceding every delivery of assistance, provide important information 

that give deeper insight and grounds for more lasting solutions often in coop-

eration with other agents. It also helps ICA lobby for support measures from 

government and municipalities on the basis of reliable data.

India 

27.1 million (11%) 

Information / 

Communication 

6.5 million (3%) 

Malawi 

22.9 million (9%) 

Uganda 

26.2 million (10%) 

Domestic Aid 

81.4 million (32%) 

Ecumenical 

Cooperation 

1.1 million (0%) 

Ethiopia 

45.4 million (18%) 

Emergency Aid 

37.3 million (15%) 

Mozambique 

3.7 million (2%) 

Project Expenditure 251.6 million IKR 

Newsletter Ads 

3 million (1%) 

Domestic Aid 

81.5 million (26%) 

Candle Sales Costs 

6.3 million (2%) 

Salaries and 

Expenses 

27.9 million (9%) 

Other Costs 

6.5 million (2%) 

Information / 

Communication 

6.5 million (2%) 

Development 

Projects 

163.7 million (52%) 

Fundraising Costs 

20 million (6%) 

Total Expenditure 315.8 million IKR 

Capital Gains 

21.3 million (7%) Proceeds from 

Candle Sales 

10.3 million (3%) 

Other Donations 

13.3 million (4%) 

Domestic Aid 

92.2 million (31%) 

Sponsors 

15.1 million (5%) 
Parishes and 

Pastors 

8.3 million (3%) 

Newsletter Ads 

9.8 million(3%) 

Public Fundraising 

64.1 million (21%) 

Government  Funds 

60.7 million (20%) 

Church Funds  

8 million (3%) 

Total Income 303.1 million total Income 303.1 million Ikr

total Expenditure 315.8 million Ikr

Expenditure for Projects 251.6 million Ikr

Change Makers – set their eyes on the horizon
Change Makers, ICA’s youth movement, fights global warming, unfair trade, 

debt, violence and HIV/AIDS, with positive action in their home country, Ice-

land. They visit schools, organize workshops, publish brochures, engage the 

public in conversation and simply have fun doing good. They aim to influence 

the government into giving refugees from the effects of global warming equal 

rights on par with those available to other refugees, Change Makers gathered 

signatures on ice cream sticks – the ice having melted off the stick. Arranged 

in the form of a cyclone it was presented to the minister of environment. 

Change Makers’ demand was for Iceland to define the status of climate refu-

gees and take a leading role among nations in the climate debate in Copenha-

gen, December 2010. There, Change Maker representatives staged happen-

ings to influence the result of the Summit. Like last year they also drummed in 

tune with activists around the world on the Fair Trade day. Change Makers are 

16-25 years old working for a better world, on their own and in cooperation 

with their counterparts in other countries.

a birthday coming up? 
Give the joy of changing someone’s life. Get a gift certificate from us; for a 

goat, some chicken or even clean water. Write your message (in english, swa-

hili, dutch or mandarin, as you like) to the birthday child, the wedding couple 

or the graduate and tell them that today an orphaned child or a poor farmer’s 

family got a gift in their name. Present the certificate at the party or send it. We 

can also print your text and send it wherever you wish. Buying a gift certificate 

is easy on www.gjofsemgefur.is. Do it all at home or call us; tel.  528 4400. 

We speak and write english.

there’s always room for a donation 
Check www.framlag.is to make a donation on-line for a project of your 

choice or call us; tel. 528 4400. We take pride in being transparent and ac-

countable to supporters and beneficiaries.

Svo margar leiðir til að hjálpa
Heimasíða Hjálparstarfsins, www.help.is, veitir allar upplýsingar 

um starfið. Þaðan getur þú líka sent minningarkort, keypt gjafabréf 

eða gefið framlag. Allt styrkir það starfið.

Á gjafavefnum okkar www.gjofsemgefur.is getur þú valið úr 35 

ólíkum gjöfum á verðbilinu 1.300 krónur til 150.000 króna. 

Kíktu þangað þegar þú vilt gefa vinum og ættingjum frumlega og 

nýtilega gjöf. GJÖF SEM GEFUR fræðir, bætir, kætir. 

Svo getur þú gefið beint án þess að neitt sérstakt standi til. Þörfin er 

alltaf til staðar. Þá ferðu beint inn á www.framlag.is og velur þér 

málefni. Svo ótrúlega einfalt. Eða hringdu til okkar í síma 528 4400.

Fréttablaðið okkar, Margt smátt, flytur fréttir af starfinu og fræðslu 

um málefni þróunarlanda. Áskrift er ókeypis.

Hjálparstarf kirkjunnar er sjálfseignarstofnun.

Stjórn og starfsmenn 
Hjálparstarfs kirkjunnar 2009-2010:

Stjórn:
Þorsteinn Pálsson formaður 

Lóa Skarphéðinsdóttir hjúkrunarfræðingur

Gunnar Sigurðsson tölvufræðingur  

Varamenn: 
Hrafnhildur Sigurðardóttir fyrrv. útibússtjóri

Elínborg Sturludóttir prestur

Starfsmenn:
Jónas Þórir Þórisson framkvæmdastjóri 

Áslaug Arndal skrifstofustjóri

Anna M. Þ. Ólafsdóttir verkefnastjóri

Vilborg Oddsdóttir félagsráðgjafi

Atli Geir Hafliðason matarbúr, friðarljós

Bjarni Gíslason upplýsingafulltrúi

Eldey Hrund Jónsdóttir félagsráðgjafi

Þorsteinn Valdimarsson framkvæmdastjóri Breytanda

Heimilisfang: 
Háaleitisbraut 66, 103 Reykjavík.

Sími: 528 4400 / fax: 528 4401

ljósmyndir:
aCt alliance: á kápu, bls. 14, 15, 27

Hjálparstarf kirkjunnar: aðrar myndir

Hönnun: Margrét E. Laxness

Prentun: Ísafoldarprentsmiðja



Heimasíða: www.help.is
Gjafabréf: www.gjofsemgefur.is
Framlög: www.framlag.is
Ungliðahreyfing: www.changemaker.is




